
Dvoje uhapšenih zbog
trgovine oružjem
Policijski sluzbemci Drzavne
agencije za istrage i zašti-
tu (SIPA), u saradnji sa policij-
skim službenicima Granične po-
licije BiH, po naredbama Suda
i Tužilaštva BiH, pretresli su ju-
čer jedan objekat na područ-
ju Sarajeva i slobode lišili dvije
osobe.

Navedene osobe se dovode u
vezu sa spornim snimkom itali-
janskog novinara, koji je osvanuo
u medijima, i lišene su slobode
zbog postojanja osnova sumnje
da su počinile krivično djelo neo-
vlašten promet oružjem i vojnom
opremom. Snimak je vezan za ile-
galnu trgovinu oružjem iz BiH u
Italiju, saopćeno je iz SIPA.

Pretresom objekta pronade-
ni su i privremeno oduzeti pred-
meti koji će se u daljem postupku
koristiti kao dokazi.

Naime, Luigi Pelazza, novi-
nar talijanske televizije Italia 1, u
emisiji "Le Iene" uradio je intri-
gantnu videoreportažu o švercu

oruzja iz BiH, javlja Srna.
U reportaži od 19 minuta,

Pelazza je otputovao u Sarajevo
kako bi pokazao lakoću kojom
potencijalni teroristi ISIL-a mogu
nabaviti oružje i prebaciti ga u
Evropu.

Na snimcima skrivene kame-
re su susreti sa "vezom" koja ga je
povezala s prodavačima oružja u
raznim dijelovima BiH. Na snim-
cima novinar kupuje staru voj-
nu pušku od nepoznatih osoba
negdje kod Mostara. Njenu pre-
ciznost je isprobao blizu nase-
lja Vojno pored Neretve. Pušku
je platio 75 eura porodici kojoj je,
kao i svim svojim sugovomici-
ma, sakrio lice. Pelazza je ispro-
bao i mitraljeze, automatsku puš-
ku AK 47, ručne granate, a neke
od njih je i kupio. Na kraju je do-
bio uputstva na koji način sve
skupa prošvercati preko granice i
kojim mirisima pošpricati oružje
kako ga ne bi otkrili psi na granič-
nim prelazima.

Novinar italijanske televizije Italia 1 uradio je intrigantnu
videoreportažu o švercu oružja iz BiH

